
 1. Ընթացիկ իրավիճակը և իրավական ակտի ընդունման անհրաժեշտությունը
 Հայաստանի Հանրապետության կառավարության 2016 թվականի մարտի 31-ի «Արարատյան ջրավազանային տարածքի 2016-2021 թվականների կառավարման պլանը և արդյունավետ կառավարմանն ուղղված առաջնահերթ միջոցառումները հաստատելու մասին» N 338-Ն որոշման 2-րդ հավելվածով հաստատված միջոցառումների ցանկի 8-րդ կետով նախատեսվում է  հոսակորուստները կրճատելու նպատակով իրավական, տնտեսական և վարչական խթանիչների մշակում և ներդրում։ Բնապահպանության նախարարության կողմից մշակվել է «Ջրային համակարգերում հոսակորուստները կրճատելու նպատակով իրավական, տնտեսական, վարչական խթանիչների մշակման և ներդրման հայեցակարգին հավանություն տալու մասին» Հայաստանի Հանրապետության կառավարության արձանագրային որոշման նախագիծ, որը վարչապետի 2018 թվականի ապրիլի 7-ի N 02/24.10/5435 հանձնարարականի համաձայն փոխանցվել է ջրային համակարգերի պետական կառավարման լիազոր մարմնին՝ ԷԵԲՊՆ ջրային կոմիտեին՝ հայեցակարգից բխող միջոցառումների ծրագրի մշակման նպատակով ։

2. Առաջարկվող կարգավորման բնույթը
Նախագծով առաջարկվել է Հայաստանի Հանրապետության կառավարության 2016 թվականի մարտի 31-ի N 338-Ն որոշման 2-րդ հավելվածով հաստատված միջոցառումների ցանկի 8-րդ կետի և Հայաստանի Հանրապետության կառավարության 2016 թվականի մայիսի 26-ի N 539-Ն որոշման N 2 հավելվածի 8-րդ կետի կատարման ժամկետները երկարաձգել՝ հայեցակարգից բխող միջոցառումները մշակելու նպատակով։

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ բնապահպանության նախարարության կողմից:

4. Ակնկալվող արդյունքը
Նախագծի ընդունմամբ լրացուցիչ ժամկետ կտրամադրվի ուսումնասիրություններ իրականացնելու և արդյունավետ   միջոցառումներ մշակելու համար։

